
» Sut i ddefnyddio’r llyfr hwn





Croeso i gyfrol Sgiliau Hanfodol ar gyfer TGAU Ffiseg. Mae’r llyfr hwn wedi’i gynllunio i’ch helpu chi i fynd y tu hwnt i wybodaeth bwnc-benodol, a datblygu’r sgiliau hanfodol sylfaenol i lwyddo ym maes TGAU Gwyddoniaeth. Mae’r sgiliau hyn yn cynnwys Mathemateg, Llythrennedd, a Gweithio’n Wyddonol, ac mae mwy o sylw i’r elfennau hyn bellach.






	Mae’r bennod Mathemateg yn ymdrin â’r pum maes allweddol sy’n ofynnol gan y llywodraeth, gyda chyd-destunau gwahanol sy’n benodol i bwnc Ffiseg. Yn eich arholiadau Ffiseg, mae cwestiynau sy’n profi Sgiliau Mathemateg yn cyfrif am 30% o’r marciau sydd ar gael.


	Mae’r bennod Llythrennedd yn eich helpu i ddysgu sut i ateb cwestiynau ymateb estynedig. Bydd disgwyl i chi ateb o leiaf un o’r rhain ym mhob papur, ac fel arfer maen nhw’n werth chwe marc.


	Mae’r bennod Gweithio’n Wyddonol yn ymdrin â’r 4 maes allweddol ym mhob pwnc TGAU

Gwyddoniaeth.


	Mae’r bennod Adolygu’n esbonio sut i adolygu’n fwy effeithlon drwy dechnegau adalw.


	Mae’r bennod Sgiliau Arholiad yn esbonio ffyrdd o wella’ch perfformiad yn yr arholiad ei hun.








Er mwyn eich helpu i ymarfer eich sgiliau, mae papur arholiad enghreifftiol ar ddiwedd y llyfr, ac mae un arall ar gael ar y we, ar www.hoddereducation.co.uk/SgiliauHanfodolFfiseg. Er nad ydyn nhw wedi’u bwriadu i gynrychioli unrhyw bapur arholiad yn fanwl gywir, maen nhw’n cynnwys cwestiynau enghreifftiol tebyg i’r rhai mewn arholiad, a bydd gofyn i chi roi eich sgiliau mathemateg, llythrennedd ac ymarferol ar waith.


Nodweddion allweddol


Yn ogystal â blychau Term allweddol a Cyngor, mae nifer o nodweddion i ddatblygu eich sgiliau.




A Enghreifftiau wedi’u datrys


Mae’r blychau hyn yn cynnwys cwestiynau sy’n dangos y gwaith cyfrifo sydd ei angen i ddod o hyd i’r ateb cywir.







A Sylwadau ar atebion


Mae’r ymatebion enghreifftiol estynedig hyn yn cynnwys sylwadau ar atebion, marc ac esboniad o’r rheswm dros ei roi.







B Arweiniad ar y cwestiynau


Mae’r blychau hyn yn eich arwain i’r cyfeiriad cywir, fel y gallwch weithio tuag at ddatrys y cwestiwn

eich hun.







B Asesu ateb myfyriwr


Mae’r gweithgareddau hyn yn gofyn i chi ddefnyddio cynllun marcio i asesu’r ateb enghreifftiol a chyfiawnhau eich sgôr.







C Cwestiynau ymarfer


Bydd y cwestiynau enghreifftiol hyn yn profi eich dealltwriaeth o’r pwnc.







C Gwella’r ateb


Mae’r gweithgareddau hyn yn gofyn i chi ailysgrifennu’r ateb enghreifftiol er mwyn ei wella ac ennill marciau llawn.





Mae atebion i’r holl gwestiynau yng nghefn y llyfr. Mae’r atebion hyn yn ddatrysiadau llawn, ac maen nhw’n cynnwys gwaith cyfrifo cam wrth gam. Mae atebion i’r ail bapur arholiad enghreifftiol i’w cael ar y we, ar www.hoddereducation.co.uk/SgiliauHanfodolFfiseg.




★ Mae fersiwn Saesneg y gyfrol yn ymdrin â sawl manyleb Ffiseg ar draws Cymru a Lloegr. Mae’n bosibl felly nad yw rhai adrannau yn y gyfrol yn uniongyrchol berthnasol i’ch astudiaethau chi ac asesiadau CBAC. Ond rydyn ni wedi gadael yr adrannau hyn i mewn, gan eu bod yn aml yn cynnwys gwybodaeth gefndirol ddefnyddiol. Rydyn ni wedi rhoi nodyn fel hwn ar ymyl y dudalen yn yr achosion hyn

er mwyn tynnu eich sylw atyn nhw.















1 Mathemateg






Er mwyn llwyddo ym maes TGAU Ffiseg, bydd angen i chi fod yn gyfarwydd â’r unedau sy’n cael eu defnyddio i fesur mewn Ffiseg, a sut maen nhw’n cael eu cyfuno’n fathemategol. Mae datblygu’ch sgiliau mathemategol ym mhwnc Ffiseg yn hanfodol os ydych am ennill y marciau uchaf, ac efallai fod hyn yn fwy gwir am Ffiseg nag unrhyw bwnc TGAU Gwyddoniaeth arall.



» Unedau a byrfoddau


Mae ffisegwyr yn defnyddio system fesuriadau SI. Mae’r system hon wedi’i seilio ar y saith uned sylfaenol sydd i’w gweld yn Nhabl 1.1.


Tabl 1.1 Unedau sylfaenol TGAU Ffiseg








	Mesuriad

	Uned

	Byrfodd









	màs

	cilogram

	kg




	hyd

	metr

	m




	amser

	eiliad

	s




	cerrynt

	amper

	A




	tymheredd

	gradd Celsius

	°C




	swm y sylwedd

	mol

	mol




	arddwysedd goleuol

	candela

	cd








Mae pob uned SI arall yn gyfuniad o’r unedau sylfaenol. Yr enw ar y cyfuniadau hyn yw unedau deilliadol (edrychwch ar Dabl 1.3).


Fyddai hi ddim yn addas rhoi màs cerdyn post, er enghraifft, mewn cilogramau. Felly mae ffisegwyr yn defnyddio unedau llai (isluosol) ac unedau mwy (lluosol) mewn cyfrifiadau. Mae’r rhai mwyaf cyffredin i’w gweld yn Nhabl 1.2.


Tabl 1.2 Unedau isluosol a lluosol TGAU Ffiseg








	Rhagddodiad

	Symbol

	Ystyr

	Enghraifft










	micro

	µ

	un miliynfed

	1 µA = 1/1 000 000fed o Amp






	mili

	m

	un milfed

	1 ms = 1/1000fed o eiliad






	centi

	c

	un canfed

	1 cm = 1/100fed o fetr






	kilo

	k

	un mil

	1 kg = 1000 gram






	Mega

	M

	un miliwn

	1 Mm = 1 000 000 m neu 1000 km









Mae’r enghreifftiau hyn yn dangos unedau synhwyrol i fesur y gwrthrychau sy’n cael eu darparu:






	Mae cerdyn post yn mesur 15 cm wrth 8 cm.


	Mae’r pellter rhwng Llundain a Birmingham tua 190 km.


	Diamedr darn punt yw 22.5 mm.










Termau allweddol


Unedau sylfaenol: Mae’r system SI wedi’i seilio ar yr unedau hyn


Unedau deilliadol: Cyfuniadau o unedau sylfaenol fel m/s a kg/m3.


Isluosrif/rhifau isluosol: Ffracsiynau o uned sylfaenol neu uned ddeilliadol, fel centi- mewn centimetr.


Lluosrifau: Niferoedd mawr o unedau sylfaenol neu ddeilliadol, fel cilo- mewn cilogram.







Cyngor


Mae’r llythrennau SI yn cynrychioli Système International. Does dim angen i chi wybod am hanes y system – dim ond gwybod yr unedau.







Cyngor


Mae rhai meintiau ffisegol hefyd sy’n gymarebau syml, ac nid oes ganddyn nhw uned.


Ar lefel TGAU, dyma nhw:






	effeithlonrwydd


	chwyddhad


	cymhareb troadau newidyddion.








Cofiwch nad oes angen i chi roi symbol uned gyda’r meintiau hyn.







Tabl 1.3 Unedau deilliadol TGAU







	Maint ffisegol

	Uned ddeilliαdol

	Byrfodd








	arwynebedd

	metr sgwâr

	m2





	cyfaint

	metr ciwbig

	m3





	dwysedd

	cilogram y metr ciwbig

	kg/m3





	tymheredd

	gradd Celsius

	°C




	gwasgedd

	pascal

	Pa




	cynhwysedd gwres sbesiffig

	joule y cilogram am bob gradd Celsius

	J/kg/°C




	gwres cudd sbesiffig

	joule y cilogram

	J/kg




	buanedd

	metr yr eiliad

	m/s




	grym

	newton

	N




	cryfder maes disgyrchiant

	newton y cilogram

	N/kg




	cyflymiad

	metr yr eiliad sgwâr

	m/s2





	amlder

	hertz

	Hz




	egni

	joule

	J




	pŵer

	wat

	W




	gwefr drydanol

	coulomb

	C




	gwahaniaeth potensial trydanol (neu foltedd)

	folt

	V




	gwrthiant trydanol

	ohm

	Ω




	dwysedd fflwcs magnetig

	tesla

	T










Cyngor


Mewn rhifau mwy na 9999, mae grwpiau o ddigidau fel arfer yn cael eu gwahanu yn grwpiau o dri gan fwlch; er enghraifft, 10 000. Ceisiwch osgoi defnyddio atalnod/coma i wahanu grwpiau o ddigidau, oherwydd y tu allan i’r DU ac UDA, mae’r coma’n cael ei ddefnyddio’n aml fel pwynt degol. Gallai camgymryd coma fel safle pwynt degol wrth roi cyffuriau neu ddylunio pont fod yn drychinebus.






» Rhifyddeg a chyfrifo rhifiadol


Mynegiadau ar ffurf ddegol


Mae lleoedd degol (ll.d.) yn edrych fel atalnod llawn (.) yng nghanol rhifau. Maen nhw’n cael eu defnyddio i ddynodi gwerth rhwng dau rif ‘cyfan’ neu ddau gyfanrif. Mae’n bosibl ysgrifennu unrhyw rif gyda lle degol, hyd yn oed rhif cyfan. Er enghraifft, mae hefyd yn bosibl ysgrifennu 2 fel 2.0 (un lle degol), 2.00 (dau le degol) ac yn y blaen. Mae llawer o gyfrifiadau ym mhwnc Ffiseg yn arwain at atebion sydd ddim yn rhoi rhif cyfan, ac felly efallai bydd yn rhaid i chi ddefnyddio degolion.


Er enghraifft, tybiwch ein bod yn gwneud cyfrifiad, ac yn cael ateb o 0.6547 m/s. Mae hwn yn ateb sydd â phedwar lle degol (mewn geiriau eraill, pedwar rhif ar ôl y pwynt degol). Ond gall y cwestiwn ofyn i ni roi’r ateb i dri lle degol (3 ll.d.). Er mwyn gwneud hynny, rydyn ni’n edrych ar y ffigur sy’n penderfynu ac yn talgrynnu i fyny os yw’n fwy na phedwar.






	Felly, os oes angen i chi roi’r rhif 0.6547 i 3 ll.d., y ffigur sy’n penderfynu yw’r pedwerydd ffigur ar ôl y pwynt degol (sef un ar ôl y nifer o leoedd degol sydd eu hangen). Yn 0.6547, y ffigur sy’n penderfynu yw 7. Gan fod 7 yn fwy na 4, rydyn ni’n talgrynnu i fyny drwy adio 1 at y trydydd lle degol. Felly, i 3 ll.d., rydyn ni’n ysgrifennu 0.6547 fel 0.655.


	O gymryd yr un rhif a’i gyfrifo i 2 ll.d., y ffigur sy’n penderfynu yw’r trydydd ffigur ar ôl y pwynt degol (4). Felly, dydyn ni ddim yn talgrynnu i fyny ac rydyn ni’n ysgrifennu 0.6547 fel 0.65.


	O gymryd yr un rhif a’i gyfrifo i 1 ll.d., y ffigur sy’n penderfynu yw’r ail ffigur ar ôl y pwynt degol (5). Felly, rydyn ni’n talgrynnu’r 6 i fyny i 7, ac mae 0.6547 yn cael ei ysgrifennu fel 0.7.










Termau allweddol


Lleoedd degol (ll.d.): Nifer y cyfanrifau sy’n cael eu rhoi ar ôl pwynt degol (p.d.)


Cyfanrifau: Rhifau cyfan yw’r rhain, sy’n cynnwys seroau.


Ffigur sy’n penderfynu: Y cyfanrif ar ôl nifer y lleoedd degol angenrheidiol sy’n penderfynu a oes rhaid i ni dalgrynnu i fyny neu beidio.









A Enghreifftiau wedi’u datrys






	
Mewn cylched, y foltedd ar draws dyfais yw 12.4 V, a’r cerrynt drwyddo yw 1.7 A. Rydych chi’n cyfrifo mai’r gwrthiant yw 7.2941Ω. Ysgrifennwch yr ateb hwn i 1 ll.d., 2 ll.d. a 3 ll.d.

I 1 ll.d. Y ffigur sy’n penderfynu yw’r ail ffigur ar ôl y pwynt degol, sef 9.


Felly, rydyn ni’n talgrynnu i fyny i 7.3 (1 ll.d.).


I 2 ll.d. Y ffigur sy’n penderfynu yw’r trydydd ffigur ar ôl y pwynt degol, sef 4.


Felly, dydyn ni ddim yn talgrynnu i fyny.


Rydyn ni’n ysgrifennu 7.2941 fel 7.29 (2 ll.d.).


I 3 ll.d. Y ffigur sy’n penderfynu yw’r pedwerydd ffigur ar ôl y pwynt degol, sef 1.


Felly, dydyn ni ddim yn talgrynnu i fyny.


Rydyn ni’n ysgrifennu 7.2941 fel 7.294 (3 ll.d.).




	
Mae ffisegydd yn mesur diamedr rhoden fetel fel 0.7 cm i 1 ll.d.

Gan roi’r ddau ateb i 2 ll.d., beth yw:






	
y diamedr lleiaf y gallai’r rhoden ei gael?

Cam 1 Byddai’n rhaid i’r rhif lleiaf fod yn werth y gallai’r ffisegydd ei dalgrynnu i fyny o hyd, felly 6 fyddai’r lle degol cyntaf.


Cam 2 Byddai’n rhaid i’r rhif sy’n dilyn y 6 fod mor fach â phosibl, ond gan ddal i fod yn rhif sy’n caniatáu i ni dalgrynnu i fyny.


Cam 3 Felly, y diamedr lleiaf yw 0.65 cm.




	
y diamedr mwyaf y gallai’r rhoden ei gael?

Cam 1 Mae’n rhaid i’r rhif mwyaf fod yn ddigon bach i beidio â chael ei dalgrynnu i fyny, felly 7 fyddai’r lle degol cyntaf.


Cam 2 Byddai’n rhaid i’r rhif sy’n dilyn y 7 fod mor fawr â phosibl, ond dal yn rhif sydd ddim yn caniatáu i ni dalgrynnu i fyny.


Cam 3 Felly, y diamedr mwyaf yw 0.74 cm.
























B Arweiniad ar y cwestiynau






	
Mae bloc dur ar ffurf ciwboid. Mae ffisegydd yn canfod mai ei ddimensiynau yw 1.21 cm × 3.42 cm × 5.63 cm. Cyfrifwch ei gyfaint, mewn cm3, i 2 ll.d.

Cam 1 Darganfyddwch y cyfaint:


V = 1.21 cm × 3.42 cm × 5.63 cm =............... cm3


Cam 2 Rhowch y cyfaint i 2 ll.d.: cyfaint =............... cm3




	
Mae car tegan yn rholio i lawr llethr ac yn teithio 20 cm mewn 6.4 eiliad. Cyfrifwch fuanedd y car mewn cm/s i 2 ll.d.

Cam 1 Darganfyddwch y buanedd: [image: image]


Cam 2 Rhowch yr ateb i 2 ll.d.: buanedd y car =............... cm/s















Cyngor


Efallai bydd rhai atebion yn rhai cylchol. Mewn geiriau eraill, mae’r rhif olaf yn ailadrodd am byth. Un enghraifft o hyn yw pan fyddwch yn rhannu’r rhif 2 gyda’r rhif 3 ar eich cyfrifiannell. Gyda’r cyfrifiad hwn, efallai y gwelwch 0.6666666666 ar eich sgrin, er bod cyfrifianellau mwy modern yn dangos rhifau megis 0.6666666666… fel [image: image]. Mae’r dot uwchben y 6 yn dangos bod y 6 yn ailadrodd am byth. Yn y naill achos neu’r llall, mae’r rheol ar gyfer talgrynnu yr un fath. Ar gyfer 3 ll.d., bydden ni’n ysgrifennu 0.6666666666 neu [image: image] fel 0.667, ac ati. Sylwch, os oes dau ddot, mae’r rhifau rhwng y dotiau’n cael eu hailadrodd. Felly, mae [image: image] yn golygu 0.652652652... Byddai hyn yn 0.7 i 1 ll.d., 0.65 i 2 ll.d. a 0.653 i 3 ll.d.







Term allweddol


Cylchol: Pan fydd rhif yn mynd ymlaen am byth.









C Cwestiynau Ymarfer






	Mae dalen A4 o bapur yn mesur 210 mm o led a 297 mm o hyd. Mae pob mesuriad yn cael ei roi i’r mm agosaf. Ysgrifennwch ddimensiynau mwyaf a lleiaf y ddalen bapur A4, gan roi eich atebion mewn mm i 1 ll.d.


	Mae gan roden ddur drawstoriad petryal o 12.2 mm × 15.3 mm. Darganfyddwch ei arwynebedd trawstoriadol gan roi eich ateb mewn mm2 i 1 ll.d.


	Mae myfyriwr yn pwyso 630 N, a chyfanswm arwynebedd ei draed mewn cysylltiad â’r ddaear yw 205 cm2. Cyfrifwch y gwasgedd mae’n ei roi ar y ddaear, gan roi eich ateb mewn N/cm2 i 1 ll.d.













Cyngor


Cofiwch, er mwyn dod o hyd i arwynebedd petryal, rydych yn lluosi’r hyd gyda’r lled.


I gyfrifo gwasgedd, y fformiwla yw [image: image]





Mynegiadau ar ffurf safonol


Weithiau, mae ffisegwyr yn delio â niferoedd mawr iawn neu niferoedd bach iawn. Er enghraifft, nifer y moleciwlau dŵr mewn llwy fwrdd o ddŵr yw tua 602 000 000 000 000 000 000 000 (sy’n rhif anhygoel o fawr).


Ar y llaw arall, mae tonfedd pelydr X tua 0.000 000 000 1 metr (sy’n rhif anhygoel o fach).


Felly, mae angen ffordd well o ysgrifennu rhifau mawr iawn a rhifau bach iawn. Rydyn ni’n gwneud hynny drwy ddefnyddio pwerau o 10.


Pwerau o 10


Mae pwerau o 10 yn rhoi ffordd i ni ysgrifennu’r rhifau mawr iawn a rhifau bach iawn hyn mewn rhyw fath o fformat llaw-fer. Er enghraifft, os edrychwn ar y cyfrifiad 10 × 10 = 100, gallwn weld bod dau rif deg yn cael eu lluosi gyda’i gilydd. Felly gallwn ysgrifennu gwerth 100 fel 102 neu 1.0 × 102.


Yn y cyfrifiad 10 × 10 × 10 × 10 = 10 000, gallwn weld bod pedwar rhif deg yn cael eu lluosi gyda’i gilydd. Gallwn ysgrifennu’r gwerth 10 000 fel 104, neu 1.0 × 104. Bydd y rheswm dros yr 1.0 yn yr ail fersiwn yn dod yn gliriach wrth i ni drafod y ffurf safonol yn fanylach ar y dudalen nesaf.




Term allweddol


Ffurf safonol: Rhif ar y ffurf a × 10n sy’n cael ei ddefnyddio wrth ysgrifennu rhifau mawr iawn, neu rifau bach iawn.





Mae rhifau mwy na’r enghreifftiau hyn yn cael eu hysgrifennu mewn ffordd debyg. Mae crynodeb i’w weld yn Nhabl 1.4.


Tabl 1.4 Pwerau positif o 10







	Rhif

	Cael ei ysgrifennu fel

	I’w weld yn aml fel








	10

	1 × 101


	10




	100

	1 × 102


	102





	1000

	1 × 103


	103





	10 000

	1 × 104


	104





	100 000

	1 × 105


	105





	1 000 000

	1 × 106


	106









Mae rhifau sy’n llai nag 1 i gyd yn cael eu hysgrifennu ag indecsau negatif, fel sydd i’w weld yn y crynodeb yn Nhabl 1.5.




Term allweddol


Indecs Indecs yw’r pŵer mae rhif neu lythyren yn cael ei godi iddo. Lluosog indecs yw indecsau.







Tabl 1.5 Pwerau negatif o 10







	Ffracsiwn

	Degolyn

	Cael ei ysgrifennu fel

	I’w weld yn aml fel









	[image: image]

	0.1

	1 × 10 −1


	10 −1





	[image: image]

	0.01

	1 × 10 −2


	10 −2





	[image: image]

	0.001

	1 × 10 −3


	10 −3





	[image: image]

	0.0001

	1 × 10 −4


	10 −4





	[image: image]

	0.00001

	1 × 10 −5


	10 −5





	[image: image]

	0.000001

	1 × 10 −6


	10 −6









Ffurf safonol


Fel pwerau o 10, mae gan rif ar ffurf safonol fformat tebyg:


a × 10n lle mae 1 ⩽ a < 10, ac mae n yn rhif cyfan positif neu negatif.


Er enghraifft, mae’r pellter o’r Ddaear i’r Haul, 150 000 000 000 m, yn cael ei ysgrifennu ar ffurf safonol fel 1.5 × 1011m.


Mae màs proton, 0.000 000 000 000 000 000 000 000 001 66 kg, yn cael ei ysgrifennu ar ffurf safonol fel 1.66 × 10−27kg.


Er mwyn trawsnewid rhif mwy na 10 i ffurf safonol:






	rhannwch y rhif yn ddwy ran – mae’r rhan gyntaf yn dod yn syth ar ôl y cyfanrif cyntaf ansero, ac mae’n rhif sy’n fwy nag 1 neu’n hafal iddo


	yr ail ran yw’r pŵer o 10 (hynny yw, un yn llai na chyfanswm nifer y digidau yn y rhif cyn cyrraedd y pwynt degol) – dyma’r n yn ‘× 10n’


	ychwanegwch arwydd lluosi rhwng y ddwy ran.








Er enghraifft, i drawsnewid 257 000 000 i ffurf safonol:






	mae’r pwynt degol yn dod yn syth ar ôl y cyfanrif cyntaf ansero, sef y rhif 2, felly mae’r rhan gyntaf yn 2.57


	mae naw ffigur yn y rhif i gyd, felly n = 9 – 1 = 8


	y rhif yn y ffurf safonol yw 2.57 × 108.








Er mwyn trawsnewid rhif sy’n llai nag 1 i ffurf safonol:






	gan ddarllen o’r chwith i’r dde, ysgrifennwch y digid cyntaf sydd ddim yn sero, a rhowch bwynt degol yn syth ar ei ôl


	cyfrifwch nifer y lleoedd mae’r pwynt degol wedi symud i’r dde, n


	ychwanegwch y term ‘× 10−n’.





Er enghraifft, i drawsnewid 0.006 03 i ffurf safonol:






	y rhan gyntaf yw’r degolyn sy’n dechrau gyda’r rhif 6; 6.03 yw hwn


	i gyrraedd y pwynt degol yn 6.03, mae’r pwynt yn 0.006 03 wedi symud tri phwynt i’r dde, felly mae n = 3


	y rhif ar y ffurf safonol yw 6.03 × 10−3.









Cyngor


Cofiwch:






	Ar gyfer rhifau mwy na 10, mae n bob amser yn bositif.


	Ar gyfer rhifau llai nag 1, mae n bob amser yn negatif.


	Ar gyfer rhifau rhwng 1 a 10, mae n yn sero.















A Enghreifftiau wedi’u datrys






	
Cymerwyd sampl o garbon o gors fawn yn Swydd Caer yn 1984. Yn ôl yr amcangyfrif, nifer y niwclysau carbon ymbelydrol yn y sampl oedd 530 400 000 000.

Tua 120 o ganrifoedd yn gynharach, byddai nifer y niwclysau ymbelydrol yn y sampl hwnnw wedi bod yn 1 060 100 000 000.


Ysgrifennwch y rhifau hyn ar ffurf safonol.






	
530 400 000 000

Cam 1 Y rhan gyntaf yw 5.304, sy’n cyfateb i ‘a’, ac mae rhwng 1 a 10


Cam 2 Mae 12 digid i gyd, felly n = 12 – 1 = 11


Cam 3 Ysgrifennwch y ddwy ran, 5.304 × 1011 niwclews




	
1 060 100 000 000

Cam 1 Y rhan gyntaf yw 1.0601, sy’n cyfateb i ‘a’, ac mae rhwng 1 a 10


Cam 2 Mae 13 digid i gyd, felly n = 13 – 1 = 12


Cam 3 Ysgrifennwch y ddwy ran, 1.060 × 1012 niwclews












	
Ysgrifennwch y tonfeddi canlynol ar ffurf safonol.





	
Golau oren (0.000 000 58 metr).

Cam 1 Ysgrifennwch 5.8


Cam 2 Mae’r lle degol ar ôl y 5 bellach (yn 5.8); mae’r pwynt degol wedi symud saith lle i’r dde (o 0.000 000 58 i 5.8)


Cam 3 Y donfedd ar ffurf safonol yw 5.8 × 10−7 m




	
Pelydrau X (0.000 000 000 195 metr).

Cam 1 Ysgrifennwch 1.95


Cam 2 Mae’r lle degol ar ôl yr 1 bellach (yn 1.95); mae’r pwynt degol wedi symud 10 lle i’r dde (o 0.000 000 000 195 i 1.95)


Cam 3 Y donfedd ar ffurf safonol yw 1.95 × 10−10 m























B Arweiniad ar y cwestiynau






	
Mae llong ofod yn teithio pellter o 4 × 108 metr i’r Lleuad mewn amser o 2.592 × 105 eiliad.

Ysgrifennwch y pellter a’r amser fel rhifau ar y ffurf normal.


Defnyddiwch eich atebion (a chyfrifiannell) i ddarganfod y buanedd cyfartalog. Rhowch y buanedd ar ffurf safonol.


Cam 1 Trawsnewidiwch yn ffurf normal:


pellter i’r Lleuad = 4 × 108 m = 400 000 000 m


amser = 2.592 × 105 s = .................... s


Cam 2 Rhannwch i ddarganfod y buanedd:


[image: image]


Cam 3 Trawsnewidiwch y buanedd yn ffurf safonol:


buanedd = .................... m/s




	
Mae tua naw miliwn o atomau ym mhob metr ciwbig o ofod yn agos at Nifwl Orion.

Darganfyddwch, ar ffurf safonol:






	
cyfaint, mewn m3, ciwb o ofod ag ochr 200 m yn agos at Nifwl Orion

Cam 1 Darganfyddwch gyfaint y ciwb:


cyfaint = hyd × lled × uchder = 200 m × 200 m × 200 m = .................... m3


Cam 2 Ysgrifennwch ar ffurf safonol = .................... m3




	
nifer yr atomau yn y ciwb hwnnw.

Cam 1 nifer yr atomau = cyfaint mewn m3 × 9 000 000


= .................... × 9 000 000


= ........................................ o atomau


Cam 2 Ysgrifennwch ar ffurf safonol = .................... o atomau

























C Cwestiwn ymarfer






	Mae arwyneb y ddaear wedi’i rannu’n blatiau. Yng Nghefnfor Gogledd Iwerydd, mae dau o’r platiau hyn yn cwrdd. Mae’r platiau hyn yn symud oddi wrth ei gilydd tua 25 mm bob blwyddyn. Pa mor bell oddi wrth ei gilydd y byddan nhw’n symud mewn pum can mil o flynyddoedd? Rhowch eich ateb mewn metrau ar ffurf safonol.











Defnyddio cyfrifiannell gyda rhifau ar y ffurf safonol


Yn eich arholiad, efallai bydd angen i chi ddefnyddio ffurf safonol gyda chyfrifiannell wyddonol. Mae gan y rhan fwyaf o gyfrifianellau sgrin sy’n gallu dangos tua naw rhif ar ei thraws, sy’n golygu nad ydy rhifau mawr iawn a rhifau bach iawn ddim yn gallu cael eu rhoi i mewn ar ffurf normal.


Pe baem eisiau cyfrifo (2.99 × 103) × (4.1 × 108), er enghraifft, bydden ni’n gwneud y canlynol:








	Cam 1

	rhoi 2.99 i mewn






	Cam 2

	pwyso’r botwm ‘× 10x’ (ar rai cyfrifianellau mae’r fysell ‘× 10x’ wedi’i labelu ag ‘EXP’)






	Cam 3

	rhoi 3 i mewn






	Cam 4

	rhoi × i mewn






	Cam 5

	rhoi 4.1 i mewn






	Cam 6

	pwyso’r botwm ‘×10x’






	Cam 7

	rhoi 8 i mewn






	Cam 8

	pwyso’r botwm ‘=’ i ddangos yr ateb, sef 1.2259 × 1012










I roi 2.99 × 10–3 i mewn, pwyswch y botwm – neu’r botwm ± cyn rhoi’r rhif 3 i mewn.




Cyngor


Ar lawer o gyfrifianellau, os ydych chi’n pwyso’r botwm ‘=’ ar ôl rhoi rhif i mewn ar ffurf safonol, mae’r rhif yn cael ei arddangos ar ffurf normal. Yn anffodus, dydy hyn ddim yn gweithio o chwith. Ond mae pwyso’r botwm ‘ENG’ yn dangos y rhif ar ffurf peirianneg, sy’n debyg i ffurf safonol, ond heb fod yn union yr un fath.







Ffracsiynau


Mae ffurf normal (degolion), ffurf safonol, ffracsiynau a chanrannau i gyd yn rhifau y gallwn ni eu rhoi i mewn i gyfrifiannell. Gan fod pob un o’r ffurfiau hyn yn cynrychioli rhifau, mae’n bosibl eu newid o un ffurf i’r llall, fel sydd i’w weld yn Nhabl 1.6.


Tabl 1.6 Rhifau ar wahanol ffurfiau







	Ffurf normal

	Ffurf safonol

	Ffracsiwn

	Canran








	0.03 

	3 × 10−2


	[image: image]

	3%




	0.5

	5 × 10 −1


	[image: image]

	50%




	3.7

	3.7 × 100


	[image: image]

	370%




	12.25

	1.225 × 101


	[image: image]

	1225%







Yn yr adrannau canlynol, byddwn yn edrych ar ffracsiynau, cymarebau a chanrannau. Bydd yn rhaid i chi ddefnyddio’r rhain mewn llawer o gyfrifiadau.


Ffracsiynau (y ffordd draddodiadol)


Mae gan y rhan fwyaf o gyfrifianellau gwyddonol y gallu i roi atebion fel ffracsiwn, er enghraifft [image: image], er y gallwch osod eich cyfrifiannell i arddangos rhif degol yn lle hynny. I drawsnewid o ffracsiwn i ddegolyn, mae angen i chi rannu’r rhifiadur (y rhif uchaf) gyda’r enwadur (y rhif isaf):




[image: image]




Bydd gan eich cyfrifiannell fotwm i wneud y cyfrifiad hwn ar eich cyfer. Yn aml mae ganddo’r label S⇔D.


Mae angen i chi allu lluosi, rhannu, adio a thynnu ffracsiynau hefyd.




Termau allweddol


Rhifiadur: Y rhif uwchben y llinell mewn unrhyw ffracsiwn.


Enwadur: Y rhif o dan y llinell mewn unrhyw ffracsiwn.





Lluosi ffracsiynau


Mae lluosi’n waith syml iawn. Lluoswch y rhifau uchaf (rhifiaduron) gyda’i gilydd, ac yna’r rhifau isaf (enwaduron).


Er enghraifft: [image: image]


Gallwn symleiddio’r ffracsiwn drwy rannu’r rhifiadur a’r enwadur â 6 i roi [image: image].


Rhannu ffracsiynau


I rannu ffracsiynau, rydyn ni’n gwrthdroi’r rhannydd (yr ail ffracsiwn) ac yn lluosi.


Er enghraifft: [image: image]


Gallwn symleiddio’r ffracsiwn drwy rannu’r rhifiadur a’r enwadur â 4 i roi [image: image]


Adio a thynnu ffracsiynau


Mae’n hawdd adio neu dynnu ffracsiynau os oes ganddyn nhw’r un enwadur.


Enghraifft 1: [image: image]


Yma, yr enwadur cyffredin yw 7, felly [image: image]


Enghraifft 2: [image: image]




Yma, yr enwadur cyffredin yw 12, felly [image: image]


Gallwn symleiddio’r ffracsiwn drwy rannu’r rhifiadur a’r enwadur â 2 i roi [image: image].


Mae hyn yn eithaf syml, ond os nad ydyn ni’n cael enwadur cyffredin, mae angen i ni ddod o hyd i un. Bydd unrhyw ddau ffracsiwn (neu fwy) yn rhannu enwadur cyffredin, a bydd hynny’n caniatáu i ni eu hadio neu eu tynnu. I ddod o hyd i enwadur cyffredin, gallwch luosi’r ddau enwadur gyda’i gilydd.


Er enghraifft:




[image: image]




Yn yr enghraifft hon, allwn ni ddim eu hadio gyda’i gilydd fel y maen nhw. Ond os lluoswn yr enwaduron gyda’i gilydd, rydyn ni’n cael 4 × 3 = 12. I wneud yn siŵr bod y ffracsiynau’n aros yn gywerth (yr un peth) pan fyddwn yn newid yr enwadur, mae’n rhaid i ni luosi’r rhifiadur â’r un rhif hefyd. Mae hyn oherwydd nad yw [image: image] yr un gwerth â [image: image] Gwnaethon ni luosi’r enwadur (3) â 4 i gael 12, felly mae angen i ni luosi’r rhifiadur (1) â 4 hefyd. Os gwnawn ni hyn i’r ddau ffracsiwn rydyn ni’n cael:




[image: image]




Nawr gallwn eu hadio gyda’i gilydd i gael [image: image]




Cyngor


Os ydych chi’n gweld ffracsiwn lle mae’r rhifiadur yn fwy na’r enwadur, fel [image: image], 6 mae hyn yn golygu ei bod yn bosibl ei symleiddio fel rhif cyfan a ffracsiwn. Yn yr enghraifft hon, mae gennych chi [image: image] plws [image: image] arall, neu [image: image].





Ffracsiynau (y ffordd hawdd)


Ym mhob arholiad TGAU Ffiseg bydd disgwyl i chi allu defnyddio cyfrifiannell wyddonol. Mae dysgu sut i ddefnyddio cyfrifiannell i gyfrifo ffracsiynau yn waith syml.




Cyngor


Os yw’r enwadur cyffredin rydych chi’n ei gael trwy luosi’r ddau enwadur gyda’i gilydd yn uchel iawn, ceisiwch ei symleiddio drwy ei leihau i rif llai. Er enghraifft, gallai fod yn haws deall y swm ffracsiwn [image: image] fel [image: image] gan fod y ddau ffracsiwn yn rhannu’r un lluosrif o 8. Os ydych chi’n rhannu’r ddau ffracsiwn gydag 8, byddwch yn cael swm llawer symlach. Gallwch wneud y symleiddio hwn ar ôl cwblhau’r swm hefyd, os yw’n well gennych.





Mae’r cyfarwyddiadau isod yn dweud wrthych chi sut i roi’r ffracsiwn [image: image] i mewn ac yna adio [image: image].






	Chwiliwch am y botwm ffracsiwn; bydd y symbol yn ymddangos ar y sgrin pan fyddwch yn ei bwyso.


	Pwyswch fotwm rhif 3; mae’r 3 yn cael ei arddangos fel y rhifiadur.


	Pwyswch ‘i lawr’ ar y botwm llywio pan fyddwch yn barod i roi’r enwadur i mewn.


	Pwyswch fotwm rhif 4.


	Pwyswch ‘i’r dde’ ar y botwm llywio fel bod y ffracsiwn, [image: image], ar y sgrin.


	Pwyswch +.


	Rhowch y ffracsiwn [image: image] i mewn yn yr un ffordd â [image: image], gan orffen drwy wasgu ‘i’r dde’ ar y botwm llywio.


	Pwyswch =.


	Dylai’r sgrin ddangos yr ateb: [image: image] neu [image: image].


	Pwyswch S⇔D i weld yr ateb yn cael ei arddangos fel degolyn (1.25).





Ffracsiynau cymysg yw ffracsiynau lle mae rhan ohonyn nhw’n rhif cyfan, a rhan yn ffracsiwn. Er enghraifft, mae [image: image] yn ffracsiwn cymysg.


Mae’r cyfarwyddiadau isod yn dangos sut i roi’r ffracsiwn cymysg [image: image] i mewn, ac yna lluosi â [image: image].




Cyngor


Bydd yn ddefnyddiol i chi edrych ar eich cyfrifiannell eich hun wrth ddilyn y cyfarwyddiadau hyn.











	Dewch o hyd i’r symbol ffracsiwn cymysg ac yna pwyswch ef – mae hwn fel arfer uwchben y botwm ffracsiwn; mae angen i chi bwyso’r botwm SHIFT, ac yna’r botwm ffracsiwn.


	Nawr gallwch roi ffracsiwn cymysg i mewn.


	Pwyswch fotwm rhif 2, ac yna pwyswch ‘i’r dde’ ar y botwm llywio.


	Pwyswch fotwm rhif 1, ac yna pwyswch ‘i lawr’ ar y botwm llywio.


	Pwyswch fotwm rhif 2, ac yna pwyswch ‘i’r dde’ ar y botwm llywio.


	Mae’r sgrin bellach yn dangos [image: image].


	Pwyswch ×.


	Rhowch y ffracsiwn cymysg [image: image] i mewn yn yr un ffordd ag y gwnaethoch chi roi [image: image] i mewn.


	Pwyswch =.


	Dylai’r sgrin ddangos [image: image] neu [image: image]



	Pwyswch S⇔D i weld yr ateb yn cael ei arddangos fel degolyn (9.375).





Unwaith byddwch chi’n gwybod sut i roi ffracsiynau i mewn yn eich cyfrifiannell, gallwch eu hadio, eu tynnu, eu lluosi a’u rhannu’n hawdd.




Cyngor


Cofiwch fod defnyddio cyfrifiannell yn sgìl, a dydy sgiliau ddim yn cael eu dysgu dros nos. Mae angen eu hymarfer!







A Enghreifftiau wedi’u datrys






	
Mae cyfanswm gwrthiant R gwrthyddion 12Ω a 6Ω , wrth eu gosod mewn paralel, yn cael ei roi gan yr hafaliad hwn:

[image: image]


Defnyddiwch yr hafaliad i ddod o hyd i werth R.


Cam 1 Adiwch y ffracsiynau, [image: image]


Cam 2 Yr enwaduron yw 12 a 6.


Allwn ni ddim ysgrifennu [image: image] fel ffracsiwn allan o 6, ond gallwn ni ysgrifennu [image: image] felly:




[image: image]




Cam 3 Cysylltwch yn ôl â [image: image]:


Gan fod [image: image], yna mae R = 4Ω




	
Mae dwy ran o dair o’r egni cemegol mewn peiriant torri glaswellt petrol yn cael ei wastraffu ar ffurf gwres. Mae traean o’r egni sy’n weddill yn cael ei wastraffu ar ffurf sain. Mae’r gweddill yn egni defnyddiol.

Pa ganran o’r egni mewnbwn sy’n ddefnyddiol?


Cam 1 Darganfyddwch y ffracsiwn sydd heb ei wastraffu fel gwres: [image: image]


Cam 2 Darganfyddwch y ffracsiwn sydd wedi ei wastraffu fel sain: [image: image]


Cam 3 Darganfyddwch gyfanswm y ffracsiwn sydd wedi’i wastraffu (gwres + sain): [image: image]


Cam 4 Tynnwch o 1 i ddarganfod yr egni defnyddiol: [image: image]


Felly, mae [image: image] o gyfanswm yr egni mewnbwn yn cael ei drawsnewid yn egni defnyddiol.















B Arweiniad ar y cwestiwn






	
Mae gwneuthurwr yn honni bod mwy na [image: image] o’r egni trydanol mewnbwn i lif gadwyn yn cael ei drosglwyddo i egni cinetig defnyddiol.

Mae garddwr yn defnyddio 60 kJ o egni trydanol yn y llif gadwyn ac mae’n canfod bod 10 kJ yn cael ei wastraffu fel gwres a sain.


A yw honiad y gwneuthurwr yn ddilys?


Cam 1 Cyfrifwch yr egni defnyddiol: 60 kJ – 10 kJ = .......... kJ


Cam 2 Cyfrifwch y ffracsiwn defnyddiol: [image: image]


Cam 3 Pa un yw’r mwyaf, [image: image]




[image: image]




Cam 4 Ysgrifennwch gasgliad: Y ffracsiwn mwyaf yw [image: image], felly mae honiad y gwneuthurwr yn.................... 















C Cwestiynau Ymarfer






	Cwblhewch y cyfrifiadau hyn gan ddefnyddio cyfrifiannell.





	[image: image]


	[image: image]


	[image: image]












	[image: image]












	[image: image]












	[image: image]












	[image: image]


	[image: image]










	Mae aloi yn gymysgedd o fetelau. Yn aml mae aur yn cael ei gymysgu gyda chopr i’w wneud yn galetach ac yn fwy anodd ei dreulio.

Mae aur 9 carat yn cynnwys [image: image] o aur pur a [image: image] o gopr yn ôl màs.


Cyfrifwch beth yw màs darn o aur 9 carat os yw’n cynnwys 95 g o gopr.




	Mae ffisegydd morol yn darganfod bod sampl o ddŵr môr yn cynnwys 35 g o halen a 965 g o ddŵr.

Defnyddiwch y data hyn i ganfod:






	y ffracsiwn o ddŵr môr sy’n halen cyffredin, gan roi eich ateb yn ei ffurf symlaf


	màs y dŵr pur a gafwyd mewn gwaith dihalwyno pan oedd 100 kg o ddŵr môr yn cael ei drin.

























Cyngor


Rydych chi’n gwybod bod [image: image] o’r aur yn gopr, felly defnyddiwch hyn yn gyntaf i ddarganfod màs [image: image], ac yna defnyddiwch y swm hwn i ddarganfod màs [image: image] (mewn geiriau eraill, y cyfan) o’r aur 9 carat.





Cymarebau


Cymhareb yw’r gair sy’n disgrifio faint yn fwy nag un maint yw maint arall. Er enghraifft, efallai mai cymhareb troadau Ns : Np o 3 : 1 sydd gan newidydd codi. Mae hynny’n golygu bod tair gwaith cymaint o droadau ar y coil eilaidd Ns ag sydd ar y coil cynradd Np.


Sylwch ar y defnydd o’r ddau ddot (:) rhwng y 3 a’r 1; mae hyn yn dangos mai cymhareb sydd yma. Weithiau mae’n haws mynegi cymhareb fel rhif cyfan, yn hytrach na ffracsiwn. Yn yr enghraifft uchod mae’n bosibl dweud mai ‘cymhareb troadau’r newidydd codi yw 3’.


Er mwyn i gymhareb fod yn ddilys, rhaid i’r meintiau sy’n cael eu cymharu fod â’r un uned. Felly, hyd yn oed os yw wedi’i fynegi fel rhif cyfan, ffracsiwn neu ddegolyn, nid oes gan gymhareb uned fel arfer.




Term allweddol


Cymhareb: Ffordd o gymharu meintiau; er enghraifft, mae tri afal a phedwar oren yn y gymhareb 3 : 4.







Mae cymarebau’n cael eu defnyddio hefyd i ddangos cyfrannedd union.


Edrychwch ar ddwy res gyntaf Tabl 1.7. Pan fyddwn ni’n dyblu (neu’n treblu, neu’n pedwaru) y màs, rydyn ni’n gwneud yr un peth i’r cyfaint – dyna beth mae cyfrannedd union yn ei olygu.


Tabl 1.7 Cymarebau m : V








	
Màs, m (g)


	10

	20

	30

	40






	
Cyfaint, V (cm3)


	  2

	  4

	  6

	  8






	
Cymhareb m : V


	10:2 = 5 : 1

	20:4 = 5: 1

	30 : 6 = 5 : 1

	40:8 = 5 : 1









Mae’r rhes olaf yn y tabl hefyd yn dangos bod y gymhareb m : V bob amser yr un fath (yn yr achos hwn 5 : 1). Mae’r gymhareb gyson yn brawf ar gyfer cyfrannedd union. Ond mae cymarebau yn debyg i ffracsiynau. Yn yr achos hwn y gymhareb m : V (neu, os yw’n well gennych, y ffracsiwn [image: image]) yw 5.


Oherwydd diffiniad dwysedd ρ rydych chi’n gwybod bod [image: image] Felly, mae angen uned ar y gymhareb; yr uned ar gyfer dwysedd yw g/cm3.




A Enghreifftiau wedi’u datrys






	
Cyfanswm yr egni mewnbwn i fodur syml yw 3000 J. Yr egni allbwn defnyddiol yw 1.8 kJ. Cyfrifwch effeithlonrwydd y modur.

Cam 1 Ysgrifennwch beth mae ‘effeithlonrwydd’ yn ei olygu:


[image: image]


Cam 2 Amnewidiwch y rhifau: [image: image]


Sylwch ein bod wedi newid yr 1.8 kJ i 1800 J yn y cwestiwn hwn. Mae hyn oherwydd pan fyddwn ni’n cyfrifo cymhareb, rhaid i’r ddau rif gael yr un uned.


Cam 3 Gwnewch y cyfrifiad: effeithlonrwydd = 0.6




	
Mae cymhareb y folteddau mewn newidydd delfrydol yr un fath â chymhareb nifer y troadau ar y coil cynradd a’r coil eilaidd.

Mae gan newidydd 125 troad ar y coil cynradd a 25 troad ar y coil eilaidd. Y foltedd ar draws y coil cynradd yw 24 V.






	
Cyfrifwch y gymhareb troadau Ns : Np.

Cam 1 Ysgrifennwch beth mae ‘cymhareb troadau’ yn ei olygu:




[image: image]




Cam 2 Amnewidiwch y rhifau: [image: image]


Cam 3 Gwnewch y cyfrifiad: cymhareb troadau = [image: image]




	
Cyfrifwch y foltedd ar draws y coil eilaidd.

Cam 1 Ysgrifennwch beth mae ‘cymhareb foltedd’ yn ei olygu:




[image: image]




Cam 2 Amnewidiwch y rhifau: [image: image]


Cam 3 Rhowch y gymhareb foltedd yn hafal â’r gymhareb troadau a gwnewch y cyfrifiad:




[image: image]



























Cyngor


Wrth ddod o hyd i gymhareb lle mae’r ddau rif yn cynrychioli maint ffisegol tebyg (fel egni), trawsnewidiwch y ddau i’r un uned cyn gwneud y cyfrifiad.









B Arweiniad ar y cwestiwn






	
Mae ffisegydd sy’n cynllunio peiriant cylchdro newydd yn adeiladu model wrth raddfa. Mae’r model wedi’i adeiladu wrth raddfa 1 : 20. Mae piston yn y model â hyd o 5.2 cm. Mae siafft yn y peiriant sy’n cael ei gynhyrchu â hyd o 1.4 m.





	
Esboniwch beth yw ystyr y datganiad bod y model wedi’i adeiladu wrth raddfa 1 : 20.

Cam 1 Mae hyn yn golygu bod pob rhan yn y model yn.................... o faint y rhan gyfatebol yn y peiriant sy’n cael ei gynhyrchu.




	
Cyfrifwch hyd y piston yn y peiriant sy’n cael ei gynhyrchu.

Cam 1 hyd y piston yn y peiriant sy’n cael ei gynhyrchu = .......... gwaith yr hyd yn y model


Cam 2 = .......... × 5.2 cm = .......... cm




	
Cyfrifwch hyd y siafft yn y model.

Cam 1 hyd y siafft yn y model = hyd y siafft yn y peiriant sy’n cael ei gynhyrchu ÷ ..........


Cam 2 = 1.4 m ÷.......... = .......... m = .......... cm























C Cwestiynau Ymarfer






	Màs bicer gwag yw 24 g. Màs pêl fach yw 18 g. Darganfyddwch gymhareb y ddau fàs, gan roi eich ateb yn y ffurf a : b, lle mae a a b yn rhifau cyfan.


	Mae’r cerrynt sy’n llifo mewn gwrthydd yn cael ei fesur wrth i’r foltedd ar ei draws gael ei newid, ac mae’r canlyniadau’n cael eu cofnodi mewn tabl, fel yr un sydd i’w weld isod. Drwy gyfrifo cymhareb addas, dangoswch fod y foltedd mewn cyfrannedd union â’r cerrynt.





 

 	
 Foltedd, V (V) 

 	 3.2 

 	 4.0 

 	 4.8 

 	 5.6 

 	 6.4 

 	 7.2 

 


 

 	
 Cerrynt, I (A) 

 	 0.20 

 	 0.25 

 	 0.30 

 	 0.35 

 	 0.40 

 	 0.45 

 


 

 	
 Cymhareb 

 	  

 	  

 	  

 	  

 	  

 	  

 









	Mae peiriant yn derbyn 3000 J o egni. Mae’n gwastraffu 480 J o’r egni mewnbwn hwn. Mae’r gweddill yn cael ei drawsnewid yn waith defnyddiol. Trwy gyfrifo cymhareb addas, darganfyddwch effeithlonrwydd y peiriant, gan roi eich ateb fel degolyn i 2 ll.d.











Canrannau


Gall fod yn anodd cymharu ffracsiynau pan mae ganddyn nhw enwaduron gwahanol. Er enghraifft, dydy hi ddim yn hawdd dweud a yw [image: image] yn fwy neu’n llai na [image: image] heb wneud rhai cyfrifiadau. Mae canrannau yn datrys y broblem honno.


Ffracsiwn o 100 yw canran.


Tabl 1.8 Rhai canrannau, degolion a ffracsiynau cyffredin






 

 	
 Ffracsiwn 

 	[image: image]

 	[image: image]

 	[image: image]

 	[image: image]

 	[image: image]

 	 1 

 


 

 	
 Degolyn 

 	 0.05 

 	 0.10 

 	 0.25 

 	 0.50 

 	 0.75 

 	 1.00 

 


 

 	Canran

 	[image: image]

 	[image: image]

 	[image: image]

 	[image: image]

 	[image: image]

 	[image: image]

 









Term allweddol


Canran (%): Ffracsiwn o 100.









A Enghreifftiau wedi’u datrys






	
Mae swm y gwres sy’n gadael ystafell benodol i’w weld yn y tabl hwn. Darganfyddwch ganran y gwres sy’n gadael trwy’r waliau.





 

 	 Gwres sy’n cael ei golli trwy’r 

 	 Canran y gwres sy’n cael ei golli 

 






 

 	 ffenestri 

 	 35% 

 


 

 	 llawr 

 	 5% 

 


 

 	 nenfwd 

 	 35% 

 


 

 	 drws 

 	 5% 

 


 

 	 waliau 

 	 ? 

 







Cam 1 Canran y gwres sy’n cael ei golli drwy’r ffenestri, y drws, y nenfwd a’r llawr yw 35% + 5% + 35% + 5% = 80%


Cam 2 Felly, canran y gwres sy’n cael ei golli drwy’r waliau yw 100% – 80% = 20%




	
Effeithlonrwydd injan car yw 32%. Os yw’r injan yn cael 150 MJ o egni i ddechrau, faint o egni sy’n cael ei wastraffu?

Cam 1 Mae 32% o’r egni sy’n cael ei roi yn ddefnyddiol, ac mae’r gweddill yn cael ei wastraffu.


Cam 2 [image: image]


Cam 3 Felly, mae’r egni sy’n cael ei wastraffu = 150 – 48 = 102 MJ

